
[᭓᭑ 31B]

᭓᭑᭞

ᬫᬬᬵᬳᬦᬶᬢ᭄ᬬᬧᬸᬦᬶᬓᬸ᭞ᬗᬦᬸᬢᬶᬦ᭄ᬓ᭄ᬱᬦᬶᬓᬵᬢᬢ᭄ᬯ᭞ᬓᬾᬯᬦ᭄ᬢᭂᬦ᭄ᬲᬂᬪᬬᬵᬇᬓᬸ᭞ᬳᬧᬦ᭄ᬢᬦ᭄ᬢᬗᭂᬄᬭᬶᬂᬚᬕᬢ᭄᭞ᬲᬗ᭄ᬓᬦ᭄ᬦᬵᬦ᭄ᬤᬂᬓᭂᬢᬓᬸᬢᬦ᭄᭟ᬫᬥᬦᬵᬓᬫᬢᭂᬕᭂᬲ᭄ᬜᬩ

ᬕᬸᬲ᭄᭞ᬍᬕᬦᬾᬧᬸᬧ᭄ᬯᬂ᭞ᬤᬸᬓ᭄ᬧᬢᭂᬫᭀᬦ᭄ᬮᬓᬶᬳᬶᬲ᭄ᬢ᭄ᬭᬶ᭞ᬫ᭄ᬢᬸᬬᬵᬮᭂᬓᭂᬢ᭄ᬓᬧᬸᬮᬸ᭠ᬢ᭄᭞ᬮᬮᬶᬬᬵᬭᬶᬂᬢᬢ᭄ᬯᬦ᭄ᬳᬶᬤᬸᬧ᭄᭞ᬦᬾᬬᭀᬕ᭄ᬬᬢᬗ᭄ᬲᭂᬄᬉᬢ᭄ᬲᬳᬵ᭞ᬫᬗ᭄ᬤᬾᬦ᭄ᬲᬶᬤᬵ᭠

ᬕᭂᬮᬶᬲ᭄ᬮᬸᬧᬸᬢ᭄᭞ᬓᭂᬮᬾᬲ᭄ᬭᬶᬂᬲᭂᬗ᭄ᬰᬭᬵᬚᬦ᭄ᬫᬵ᭞ᬧᬂᬲᬸᬯᬸᬤ᭄ᬓᬘᬓ᭄ᬭᬵᬪᬯᬦᬵ᭟ᬤ᭄ᬯᬾᬱᬭᬸᬦ᭄ᬢᬶᬓ᭄ᬬᬵᬢᭂᬕᭂᬲ᭄ᬦ᭄ᬬᬩᬕᬸᬲ᭄᭞ᬧᬤ᭄ᬥᬮᬯᬓ᭄ᬓᬶᬸᬦ᭄ᬓ᭄ᬭᭀᬤ᭞ᬭᬸᬦ᭄ᬢᬶᬓ᭄ᬓᬾᬦ᭄ᬦᬾ

ᬘᬸᬫ᭄ᬧᭀᬦᬶᬦ᭄᭞ᬲᬳᬢ᭄ᬫᬓᬶᬢ᭄ᬣᬫᬦᬸᬦ᭄ᬥᬸᬂ᭞ᬭᬾᬄᬫᬦᬳᬶᬧᬸᬦ᭄ᬢᬦ᭄ᬳᬤᬸᬂ᭞ᬯᬶᬭᬾᬄᬧᬧᬶᬦᭂᬳᬾᬩᬸᬬᬃ᭞ᬢ᭄ᬯᬭᬵᬗᬾᬢᬂᬳᬶᬯᬂᬧᬢᬸᬢ᭄᭞ᬲᭀᬓ᭄ᬗᬸᬮᬄᬲᬸᬓᬵᬲᭂᬓᬮᬵ

[᭓᭒ 32A]

᭞ᬩᬗᭂᬢ᭄ᬢᬦ᭄ᬮᬶᬗᬸᬭᬶᬂᬚᬶᬯᬵ᭟ᬗᬸᬮᭂᬂᬳᬶᬦᬸᬧᬾᬫᬗᬸᬮᬄᬢᬸᬯᬸᬦ᭄᭞ᬭᬶᬂᬲᬸᬓᬦ᭄ᬳᬶᬦ᭄ᬤ᭄ᬭᬶᬬᬵ᭞ᬦᬕᬶᬂᬚᬕᬢᬾᬉᬩᭂᬭᬶᬦ᭄᭞ᬲᬂᬚᬶᬯ᭄ᬯᬫᬦᬤᬶᬲᬸᬗ᭄ᬲᬸᬢ᭄᭞ᬳᬧᬦ᭄ᬢᬦ᭄ᬦᬵᬳᬦ᭄ᬫᬲ

ᬫ᭄ᬩᬸᬂ᭞ᬫᬭᬶᬂᬳᬶᬤᬵᬲᬂᬳ᭄ᬬᬂᬲᬗ᭄ᬓᬦ᭄ᬦᬾᬲᭂᬓᭂᬦ᭄ᬫᬧᬳᬶᬘ᭄ᬙᬳᬶᬧᬸᬦ᭄᭞ᬲᬗ᭄ᬓᬦ᭄ᬲᬂᬚᬶᬯᬵᬲᬢ᭄ᬪᬬᬵ᭞ᬓᭂᬍᬩ᭄ᬭᬶᬂᬪᬯ᭄ᬯᬅᬃᬡ᭄ᬦᬯᬵ᭟ᬦᬾᬫᬤᬦ᭄ᬢᬺᬱ᭄ᬡᬵᬓᬯᬶᬢᬶᬦ᭄ᬩᬕᬸᬲ᭄᭞ᬮᭂ

ᬓᭂᬢ᭄ᬓᬢᭂᬕᭂᬲᬂ᭞ᬭᬶᬂᬤᬕᬶᬂᬚᬕᬢ᭄ᬲᬸᬦᬶᬓᬶ᭞ᬭᬶᬂᬤᬾᬯᬾᬓ᭄ᬧᭀᬫᬄᬮᬦ᭄ᬲᬸᬦᬸ᭞ᬢᬺᬱ᭄ᬡᬵᬦ᭄ᬜᬩᬗᭂᬢ᭄ᬫᬫᬸᬮᬸᬢ᭄᭞ᬫᬶᬯᬄᬫᬭᬶᬂᬓᬲᬸᬕᬶᬳᬦ᭄᭞ᬳᬶᬭᬶᬓᬵᬩᬗᭂᬢ᭄ᬓᬢᭂᬕᬸᬮ᭄᭞

ᬭᬱᬮᬫ᭄ᬧᬸᬲ᭄ᬬᬦ᭄ᬓᬢᬸᬗ᭄ᬕᬮ᭄᭞ᬬᬦ᭄ᬗᬮᬳᬶᬦ᭄ᬫᬱᬪᬬᬵ᭟ᬓᬾᬢᭀᬲ᭠ᬓᬶᬢ᭄ᬢᬺᬱ᭄ᬡᬦ᭄ᬲᬸᬦᬶᬓᬵ᭞ᬭᬶᬭᬶᬄᬫᬫᬗ᭄ᬓᭂᬤᬂ᭞ᬲᬂᬢᬫ᭄ᬩᭂᬢ᭄ᬥᬸᬫᬥᬶᬳᬸᬭᬶᬧ᭄᭞ᬲᬗ᭄ᬓᬦ᭄ᬬᬾᬄ᭠

